
Pronađeno i oduzeto 12 kg droge, slobode lišena dva lica iz
Sarajeva

Dana 18.09.2026. godine, nakon višemjesečne istrage, policijski službenici Federalne uprave

policije su na području Kantona Sarajevo, pod nadzorom Kantonalnog tužilaštva Kantona

Sarajevo, a postupajući po naredbi Općinskog suda u Sarajevu, realizovali operativnu akciju kojom

prilikom su slobode lišene dvije osobe, S.P. (1998) i H.H. (1997).

Navedene osobe sumnjiče se za počinjenje krivičnog djela „Neovlaštena proizvodnja i stavljanje u

promet opojnih droga“ iz člana 238. Krivičnog zakona Federacije Bosne i Hercegovine, krivičnog

djela iz člana 74. stav (1) ZONDINOM-a, te krivičnog djela „Krivotvorenje isprave“ iz člana 373.

Krivičnog zakona Federacije Bosne i Hercegovine.

Prilikom realizacije naredbe izvršeni su pretresi osoba, stana, pomoćnih prostorija i vozila, kojom

prilikom je pronađeno i oduzeto oko sedam kilograma materije koja svojim izgledom asocira na

opojnu drogu amfetamin, oko pet kilograma materije koja svojim izgledom asocira na opojnu

drogu Cannabis, oko 50 grama materije koja svojim izgledom asocira na opojnu drogu kokain,

pištolj, mobilni telefonski aparati, vage za precizno vaganje, kao i drugi predmeti koji se mogu

dovesti u vezu s izvršenjem navedenih krivičnih djela.

Osobe lišene slobode sprovedene su u službene prostorije Federalne uprave policije radi

kriminalističke obrade, nakon čega će o njihovom daljnjem statusu odlučivati Kantonalno

tužilaštvo Kantona Sarajevo.

